
 

 

 
 
 
 

 
ᑐᓴᕐᑎᑦᑎᔪᖅ ᑯᐃᖕ ᑭᒡᒐᖅᑐᖅᑎᖓ ᒪᑐᐃᖅᑕᐅᑎᓪᓗᒍ ᐊᓲᓇ: ᓄᖃᔮᓐᖏᑦᑐᑦ 

ᓴᓇᖕᖑᐊᕐᑎᑦ ᐅᓂᒃᑳᖏᑦ  ᑕᑯᒃᓴᐅᑎᑦᑎᔪᑦ ᑲᓇᐃᑎᐊᓐ ᑕᑯᔭᒐᖃᕐᕕᖓ ᓴᓇᓯᒪᔪᓂᒃ 
 

ᓴᓇᖕᖑᐊᖅᓯᒪᔪᑦ ᑕᑯᑎᑦᑎᓲᖑᕗᑦ-ᓇᒧᖓᐅᔾᔨᕙᒃᐳᑦ ᐃᓱᒪᓇᓚᐅᓐᖏᑦᑐᓂᒃ 
ᖃᐅᔨᒪᓕᕐᑎᑦᑎᓪᓗᑎᒃ ᑕᒪᐅᓐᓇ ᑕᑯᑎᑦᑎᓲᑦ ᐅᕙᑦᑎᓐᓂᒃ ᓄᓇᖃᑎᒌᖕᓂᒃ, ᓄᓇᑦᑎᓐᓂᒃ, 
ᓯᓚᕐᔪᐊᑦᑎᓐᓂᒃ ᑕᒪᐅᓐᓇ ᓴᓇᖕᖑᐊᖅᑎᑦ ᐃᓱᒪᒋᔭᕕᓂᖏᑦᑎᒍᑦ. ᐱᔭᐅᔪᒪᕗᑦ 
ᑭᖕᖑᒪᒋᔭᐅᑦᓯᐊᖅᐳᑦ ᑕᒪᒃᑯᓂᖓ ᐊᔾᔨᐅᓐᖏᑦᑐᓂᒃ ᑕᑯᑎᑦᑎᓲᑦ! 
 
ᐊᓲᓇ: ᓄᖃᔮᓐᖏᑦᑐᑦ ᓴᓇᖕᖑᐊᕐᑎᑦ ᐅᓂᒃᑳᖏᑦ  ᐅᓇ ᐃᓚᒋᓚᐅᖅᑕᒥᖕᓂᑦ ᒫᓐᓇᒧᑦ 
ᑎᑭᐅᑎᔪᖅ ᐃᖃᐅᒪᔾᔪᑎᒋᓪᓗᒍ ᐃᓅᓯᕆᓚᐅᖅᑕᖓ ᐱᑦᓯᐅᓚ ᐊᓲᓇ, ᑖᓐᓇ ᑎᑎᕋᐅᔭᖅᑎᑐᖃᖅ 
ᑭᓐᖓᓂᑦ, ᓄᓇᕗᑦ, ᐊᒻᒪᓗ ᑎᑎᖅᑐᒐᕐᓂᖅ ᐱᒋᐊᖅᑎᓯᒪᔭᖓ ᐃᓄᐃᑦ ᓴᓇᖕᖑᐊᕈᓯᖏᑦᑎᒍᑦ. 
ᓴᓇᔭᖏᑦ ᑲᔪᖏᖅᓴᐅᑕᐅᔪᖅ ᒫᓐᓇ ᐃᓅᓕᖅᑐᓂᑦ ᐃᓄᖕᓂᑦ ᓴᓇᖕᖑᐊᖅᑎᓂᑦ ᐊᒻᒪᓗ 
ᐱᒻᒪᕆᐅᔪᒥᒃ ᐃᓂᖃᖅᓯᒪᕗᖅ ᒫᓐᓇ ᐃᓅᔪᓄᑦ ᑐᓂᓯᓯᒪᕗᖅ ᐃᓄᐃᑦ ᐊᑑᑎᖃᕐᓂᖏᓐᓂᒃ ᐊᒻᒪᓗ 
ᖃᐅᔨᒪᔭᒥᓂᒃ  
 
ᓴᓇᖕᖑᐊᖅᓯᒪᔪᑦ ᐱᓕᕆᐊᕆᓯᒪᔭᖏᑦ ᑖᔅᓱᒪ ᒍᑕ ᐊᓲᓇ, ᑕᑯᒃᓴᐅᑎᑦᑎᓯᒪᕗᖅ ᓴᓇᔭᖏᓐᓂᒃ 23 
ᑎᑎᕋᐅᔭᖅᑎᑦ ᑖᒃᑯᓇᖔᖅᑐᑦ ᐊᓲᓇ ᐃᓚᒌᓂᑦ, ᐅᑯᐊᓗ ᓴᓇᑐᔪᑦ ᐊᒻᒪᓗ ᑕᑯᒃᓴᐅᑎᑦᑎᕙᒃᑐᑦ 
ᑕᒪᐅᓐᓇ ᒫᓐᓇ ᓴᓇᖕᖑᐊᖅᓯᒪᔪᓂᒃ. ᐅᑯᐊ ᐱᑦᑎᐊᓕᓪᓗᑎᒃ ᓂᕈᐊᖑᓯᒪᔪᑦ ᓴᓇᓯᒪᔭᖏᑦ 
ᑕᑯᔭᐅᓂᐊᕐᒪᑕ ᐊᔾᔨᐅᓐᖏᑑᓂᖏᓐᓂᒃ ᑕᐃᒪᓗ ᓴᕿᑕᐅᓯᒪᔪᑦ ᓴᓇᖕᖑᐊᖅᑎᑦ ᕿᓂᖅᓯᒪᒐᒥᒃ 
ᐊᒻᒪᓗ ᐊᔾᔨᒌᓐᖏᑑᖕᒪᑕ ᓴᓇᔾᔪᓯᖏᑦ ᐊᒻᒪᓗ ᐃᓕᓴᕆᔭᐅᓯᒪᓪᓗᑎᒃ ᐊᑯᓂᐅᔪᒥᑦ. ᐊᒥᓱᓂᒃ 
ᓴᓇᓯᒪᔪᖅ ᑖᒃᑯᐊ ᐊᓲᓇ ᐃᓚᒌᑦ ᑕᒪᑭᖅᓯᓯᒪᔪᑦ ᖃᓄᑐᐃᓐᓇᐅᔪᓐᓇᕐᓂᖏᓐᓂᒃ ᐃᓄᐃᑦ 
ᓴᓇᖕᖑᐊᕈᓯᖏᑦ ᐊᒻᒪᓗ ᐊᑐᖅᑐᑦ ᐊᔾᔨᒌᓐᖏᑦᑐᓂᒃ ᓴᓇᔪᓐᓇᖅᑕᒥᖕᓂᒃ ᐊᒻᒪᓗ ᑭᓱᓂᒃ, 
ᑕᒫᖓᑦ ᐅᒃᑯᓯᒃᓴᓕᑦ ᑕᒡᕗᖓ ᐊᕐᕕᐅᑉ ᓴᐅᓂᖏᓐᓂᒃ, ᐸᐃᐹᑦ ᓴᕕᕋᔭᖕᓄᑦ.    
 
ᖁᔭᓐᓇᒦᒃ ᑖᒃᑯᐊ ᑲᓇᐃᑎᐊᓐ ᑕᑯᔭᒐᖃᕐᕕᖓ ᓴᓇᓯᒪᔪᓂᒃ ᐊᒻᒪᓗ ᑕᒪᕐᒥᒃ ᐃᓕᐅᖃᐃᓯᒪᔪᑦ 
ᑕᑯᔭᒃᓴᐅᓂᐊᖅᑐᑎᒃ ᑲᑐᔾᔨᓪᓗᑎᒃ. ᐊᒻᒪᓗ ᖁᔭᓐᓇᒦᒃ ᐃᒡᕕᑦ, ᒎᑕ. ᓴᕿᑎᑦᑎᓯᒪᕗᑎᑦ ᖃᓄᖅ 
ᐃᓄᐃᑦ ᓴᓇᖕᖑᐊᖅᑎᑦ ᑭᒡᒐᖅᑐᐃᓂᖏᓐᓂᒃ ᐃᓄᖁᑎᑦᑎᓂᒃ ᐊᒻᒪᓗ ᖃᓄᖅ ᐅᕙᑦᑎᓐᓂᒃ 
ᑕᑯᓯᒪᓂᑦᑎᓐᓂᒃ. ᓴᓇᖕᖑᐊᖅᑎᑦ ᐊᔪᕈᓐᓃᖅᓯᒪᔪᑦ ᑲᑎᖓᕕᖃᑦᑎᐊᖅᖢᑎᒃ ᐃᒻᒥᒍᑦ. 
ᐃᑲᔪᖅᐳᑎᑦ ᐅᕙᑦᑎᓐᓂᒃ ᑲᑎᖓᕕᖃᕐᑎᑦᑎᓪᓗᑎᒃ ᑕᒪᐅᓐᓇ ᓴᓇᖕᖑᐊᖅᓯᒪᔪᑎᒍᑦ ᐊᒻᒪᓗ 
ᐃᑳᕐᕕᓕᐅᖅᓯᒪᕗᑎᑦ ᐊᕙᑖᓂᑦ ᒫᓐᓇ ᐃᓅᔪᑦ ᐊᒻᒪᓗ ᐃᓄᐃᑦ ᐱᐅᓯᑐᖃᖏᑦ.  
 
ᖁᕕᐊᓱᒍᑎᕙᒋᑦ! ᑲᔪᓯᑦᑎᐊᕐᓂᐊᖅᐳᑎᑦ ᑕᒪᓐᓇ ᓴᓇᖕᖑᐊᖅᓯᒪᔪᓂᒃ ᑕᑯᒃᓴᐅᑎᑦᑎᓃᑦ. 

ᒥᐊᔨ ᓴᐃᒪᓐ 
 


